
Á Áhariḥ ō(4)m Á Á
tubhya॒ṃ tā a॑ṅgirastamā॒śyāma॒ taṃ kāma॑magnē Á
āśā॑nāṃ tvā॒ viśvā॒ āśāḥ Á
anu॑ nō॒’dyānu॑mati॒ranvida॑numatē॒ tvam Á
kāmō॑ bhū॒tasya॒ kāma॒stadagrē Á
brahma॑ jajñā॒naṃ pi॒tā vi॒rājām Á
ya॒jñō rā॒yō॑’yaṃ ya॒jñaḥ Á
āpō॑ bha॒drā āditpa॑śyāmi Á
tubhya॑ṃ bharanti॒ yō dē॒hyaḥ Á
pūrva॑ṃ dēvā॒ apa॑rēṇa prāṇāpā॒nau Á
ha॒vya॒vāha॒gg॒ svi॑ṣṭam Á Á 1 Á Á
tubhya॒ṃ daśa॑ Á Á 1 Á Á
dē॒vēbhyō॒ vai sva॒rgō lō॒kasti॒rō॑’bhavat Á
tē pra॒jāpa॑timabruvan Á
prajā॑patē sva॒rgō vai nō॑ lō॒kasti॒rō॑’bhūt Á
tamanvi॒cchēti॑ Á

taṃ ya॑jñakra॒tubhi॒ranvaicchat Á
taṃ ya॑jñakra॒tubhi॒rnānva॑vindat Á
tamiṣṭi॑bhi॒ranvaicchat Á
tamiṣṭi॑bhi॒ranva॑vindat Á
tadiṣṭī॑nāmiṣṭi॒tvam Á
ēṣṭa॑yō ha॒ vai nāma॑ Á
tā iṣṭa॑ya॒ ityāca॑kṣatē pa॒rōkṣē॑ṇa Á
pa॒rōkṣa॑priyā iva॒ hi dē॒vāḥ Á Á 2 Á Á
tamāśā’bravīt Á
prajā॑pata ā॒śayā॒ vai śrāmyasi Á
a॒hamu॒ vā āśā’smi Á
māṃ nu ya॑jasva Á
atha॑ tē sa॒tyā’’śā॑ bhaviṣyati Á
anu॑ sva॒rgaṃ lō॒kaṃ vē॒thsyasīti॑ Á
sa ē॒tama॒gnayē॒ kāmā॑ya

purō॒ḍāśa॑ma॒ṣṭāka॑pāla॒ṃ nira॑vapat Á
ā॒śāyai॑ ca॒rum Á
anu॑matyai ca॒rum Á
tatō॒ vai tasya॑ sa॒tyā’’śā॑’bhavat Á
anu॑ sva॒rgaṃ lō॒kama॑vindat Á

sa॒tyā ha॒ vā a॒syāśā॑ bhavati Á
anu॑ sva॒rgaṃ lō॒kaṃ vi॑ndati Á
ya ē॒tēna॑ ha॒viṣā॒ yaja॑tē Á
ya u॑ cainadē॒vaṃ vēda॑ Á
sō’tra॑ juhōti Á
a॒gnayē॒ kāmā॑ya॒ svāhā॒’’śāyai॒ svāhā Á
anu॑matyai॒ svāhā pra॒jāpa॑tayē॒ svāhā Á
sva॒rgāya॑ lō॒kāya॒ svāhā॒’gnayē

sviṣṭa॒kṛtē॒ svāhēti॑ Á Á 3 Á Á
taṃ kāmō’bravīt Á
prajā॑patē॒ kāmē॑na॒ vai śrāmyasi Á
a॒hamu॒ vai kāmō’smi Á
māṃ nu ya॑jasva Á
atha॑ tē sa॒tyaḥ kāmō॑ bhaviṣyati Á
anu॑ sva॒rgaṃ lō॒kaṃ vē॒thsyasīti॑ Á
sa ē॒tama॒gnayē॒ kāmā॑ya

purō॒ḍāśa॑ma॒ṣṭāka॑pāla॒ṃ nira॑vapat Á
kāmā॑ya ca॒rum Á
anu॑matyai ca॒rum Á
tatō॒ vai tasya॑ sa॒tyaḥ kāmō॑’bhavat Á

anu॑ sva॒rgaṃ lō॒kama॑vindat Á
sa॒tyō ha॒ vā a॑sya॒ kāmō॑ bhavati Á
anu॑ sva॒rgaṃ lō॒kaṃ vi॑ndati Á
ya ē॒tēna॑ ha॒viṣā॒ yaja॑tē Á
ya u॑ cainadē॒vaṃ vēda॑ Á
sō’tra॑ juhōti Á
a॒gnayē॒ kāmā॑ya॒ svāhā॒ kāmā॑ya॒ svāhā Á
anu॑matyai॒ svāhā pra॒jāpa॑tayē॒ svāhā Á
sva॒rgāya॑ lō॒kāya॒ svāhā॒’gnayē

sviṣṭa॒kṛtē॒ svāhēti॑ Á Á 4 Á Á
taṃ brahmābravīt Á
prajā॑patē॒ brahma॑ṇā॒ vai śrāmyasi Á
a॒hamu॒ vai brahmāsmi Á
māṃ nu ya॑jasva Á
atha॑ tē brahma॒ṇvān ya॒jñō bha॑viṣyati Á
anu॑ sva॒rgaṃ lō॒kaṃ vē॒thsyasīti॑ Á
sa ē॒tama॒gnayē॒ kāmā॑ya

purō॒ḍāśa॑ma॒ṣṭāka॑pāla॒ṃ nira॑vapat Á
brahma॑ṇē ca॒rum Á
anu॑matyai ca॒rum Á

tatō॒ vai tasya॑ brahma॒ṇvān ya॒jñō॑’bhavat Á
anu॑ sva॒rgaṃ lō॒kama॑vindat Á
bra॒hma॒ṇvān ha॒ vā a॑sya ya॒jñō bha॑vati Á
anu॑ sva॒rgaṃ lō॒kaṃ vi॑ndati Á
ya ē॒tēna॑ ha॒viṣā॒ yaja॑tē Á
ya u॑ cainadē॒vaṃ vēda॑ Á
sō’tra॑ juhōti Á
a॒gnayē॒ kāmā॑ya॒ svāhā॒ brahma॑ṇē॒ svāhā Á
anu॑matyai॒ svāhā pra॒jāpa॑tayē॒ svāhā Á
sva॒rgāya॑ lō॒kāya॒ svāhā॒’gnayē

sviṣṭa॒kṛtē॒ svāhēti॑ Á Á 5 Á Á
taṃ ya॒jñō’bravīt Á
prajā॑patē ya॒jñēna॒ vai śrāmyasi Á
a॒hamu॒ vai ya॒jñō’smi Á
māṃ nu ya॑jasva Á
atha॑ tē sa॒tyō ya॒jñō bha॑vaṣyati Á
anu॑ sva॒rgaṃ lō॒kaṃ vē॒thsyasīti॑ Á
sa ē॒tama॒gnayē॒ kāmā॑ya

purō॒ḍāśa॑ma॒ṣṭāka॑pāla॒ṃ nira॑vapat Á
ya॒jñāya॑ ca॒rum Á

anu॑matyai ca॒rum Á
tatō॒ vai tasya॑ sa॒tyō ya॒jñō॑’bhavat Á
anu॑ sva॒rgaṃ lō॒kama॑vindat Á
sa॒tyō ha॒ vā a॑sya ya॒jñō bha॑vati Á
anu॑ sva॒rgaṃ lō॒kaṃ vi॑ndati Á
ya ē॒tēna॑ ha॒viṣā॒ yaja॑tē Á
ya u॑ cainadē॒vaṃ vēda॑ Á
sō’tra॑ juhōti Á
a॒gnayē॒ kāmā॑ya॒ svāhā॑ ya॒jñāya॒ svāhā Á
anu॑matyai॒ svāhā pra॒jāpa॑tayē॒ svāhā Á
sva॒rgāya॑ lō॒kāya॒ svāhā॒’gnayē

sviṣṭa॒kṛtē॒ svāhēti॑ Á Á 6 Á Á
tamāpō’bruvan Á
prajā॑patē॒’phsu vai sarvē॒ kāmāḥ śri॒tāḥ Á
va॒yamu॒ vā āpa॑ḥ smaḥ Á
a॒smānnu ya॑jasva Á
atha॒ tvayi॒ sarvē॒ kāmāḥ śrayiṣyantē Á
anu॑ sva॒rgaṃ lō॒kaṃ vē॒thsyasīti॑ Á
sa ē॒tama॒gnayē॒ kāmā॑ya

purō॒ḍāśa॑ma॒ṣṭāka॑pāla॒ṃ nira॑vapat Á

a॒dbhyaśca॒rum Á
anu॑matyai ca॒rum Á
tatō॒ vai tasmi॒nthsarvē॒ kāmā॑ aśrayanta Á
anu॑ sva॒rgaṃ lō॒kama॑vindat Á
sarvē॑ ha॒ vā a॑smi॒nkāmāḥ śrayantē Á
anu॑ sva॒rgaṃ lō॒kaṃ vi॑ndati Á
ya ē॒tēna॑ ha॒viṣā॒ yaja॑tē Á
ya u॑ cainadē॒vaṃ vēda॑ Á
sō’tra॑ juhōti Á
a॒gnayē॒ kāmā॑ya॒ svāhā॒’dbhyaḥ svāhā Á
anu॑matyai॒ svāhā pra॒jāpa॑tayē॒ svāhā Á
sva॒rgāya॑ lō॒kāya॒ svāhā॒’gnayē

sviṣṭa॒kṛtē॒ svāhēti॑ Á Á 7 Á Á
tama॒gnirba॑li॒māna॑bravīt Á
prajā॑patē॒’gnayē॒ vai ba॑li॒matē॒

sarvā॑ṇi bhū॒tāni॑ ba॒liġ ha॑ranti Á
a॒hamu॒ vā a॒gnirba॑li॒māna॑smi Á
māṃ nu ya॑jasva Á
atha॑ tē॒ sarvā॑ṇi bhū॒tāni॑ ba॒liġ ha॑riṣyanti Á
anu॑ sva॒rgaṃ lō॒kaṃ vē॒thsyasīti॑ Á

sa ē॒tama॒gnayē॒ kāmā॑ya
purō॒ḍāśa॑ma॒ṣṭāka॑pāla॒ṃ nira॑vapat Á

a॒gnayē॑ bali॒matē॑ ca॒rum Á
anu॑matyai ca॒rum Á
tatō॒ vai tasmai॒ sarvā॑ṇi bhū॒tāni॑ ba॒lima॑haran Á
anu॑ sva॒rgaṃ lō॒kama॑vindat Á
sarvā॑ṇi ha॒ vā a॑smai bhū॒tāni॑ ba॒liġ ha॑ranti Á
anu॑ sva॒rgaṃ lō॒kaṃ vi॑ndati Á
ya ē॒tēna॑ ha॒viṣā॒ yaja॑tē Á
ya u॑ cainadē॒vaṃ vēda॑ Á
sō’tra॑ juhōti Á
a॒gnayē॒ kāmā॑ya॒ svāhā॒’gnayē॑ bali॒matē॒ svāhā Á
anu॑matyai॒ svāhā pra॒jāpa॑tayē॒ svāhā Á
sva॒rgāya॑ lō॒kāya॒ svāhā॒’gnayē

sviṣṭa॒kṛtē॒ svāhēti॑ Á Á 8 Á Á
tamanu॑vittirabravīt Á
prajā॑patē sva॒rgaṃ vai lō॒kamanu॑ vivithsasi Á
a॒hamu॒ vā anu॑vittirasmi Á
māṃ nu ya॑jasva Á
atha॑ tē sa॒tyā’nu॑vittirbhaviṣyati Á

anu॑ sva॒rgaṃ lō॒kaṃ vē॒thsyasīti॑ Á
sa ē॒tama॒gnayē॒ kāmā॑ya

purō॒ḍāśa॑ma॒ṣṭāka॑pāla॒ṃ nira॑vapat Á
anu॑vityai ca॒rum Á
anu॑matyai ca॒rum Á
tatō॒ vai tasya॑ sa॒tyā’nu॑vittirabhavat Á
anu॑ sva॒rgaṃ lō॒kama॑vindat Á
sa॒tyā ha॒ vā a॒syānu॑vittirbhavati Á
anu॑ sva॒rgaṃ lō॒kaṃ vi॑ndati Á
ya ē॒tēna॑ ha॒viṣā॒ yaja॑tē Á
ya u॑ cainadē॒vaṃ vēda॑ Á
sō’tra॑ juhōti Á
a॒gnayē॒ kāmā॑ya॒ svāhā’nu॑vittyai॒ svāhā Á
anu॑matyai॒ svāhā pra॒jāpa॑tayē॒ svāhā Á
sva॒rgāya॑ lō॒kāya॒ svāhā॒’gnayē

sviṣṭa॒kṛtē॒ svāhēti॑ Á Á 9 Á Á
tā vā ē॒tāḥ sa॒pta sva॒rgasya॑

lō॒kasya॒ dvāra॑ḥ Á
di॒vaśśyē॑na॒yō’nu॑vittayō॒ nāma॑ Á
āśā pratha॒māġ ra॑kṣati Á

kāmō dvi॒tīyām Á
brahma॑ tṛ॒tīyām Á
ya॒jñaśca॑tu॒rthīm Á
āpa॑ḥ pañca॒mīm Á
a॒gnirba॑li॒mānthṣa॒ṣṭhīm Á
anu॑vittiḥ sapta॒mīm Á
anu॑ ha॒ vai sva॒rgaṃ lō॒kaṃ vi॑ndati Á
kā॒ma॒cārō’sya sva॒rgē lō॒kē bha॑vati Á
ya ē॒tābhi॒riṣṭi॑bhi॒ryaja॑tē Á
ya u॑ cainā ē॒vaṃ vēda॑ Á
tāsva॑nvi॒ṣṭi Á
pa॒ṣṭhau॒hī॒va॒rāṃ da॑dyātka॒ġ॒saṃ ca॑ Á
striyai॑ cābhā॒raġ samṛ॑ddhyai Á Á 10 Á Á Á Á 2 Á Á
tapa॑sā dē॒vā dē॒vatā॒magra॑ āyan Á
tapa॒saŗṣa॑ya॒ḥ sva॑ranva॑vindan Á
tapa॑sā sa॒patnā॒npraṇu॑dā॒mārā॑tīḥ Á
yēnē॒daṃ viśva॒ṃ pari॑bhūta॒ṃ yadasti॑ Á
pra॒tha॒ma॒jaṃ dē॒vaġ ha॒viṣā॑ vidhēma Á
sva॒ya॒ṃbhu brahma॑ para॒maṃ tapō॒ yat Á
sa ē॒va pu॒traḥ sa pi॒tā sa mā॒tā Á

tapō॑ ha ya॒kṣaṃ pra॑tha॒maġ saṃba॑bhūva Á
śra॒ddhayā dē॑vō dēva॒tvama॑śnutē Á
śra॒ddhā pra॑ti॒ṣṭhā lō॒kasya॑ dē॒vī Á Á 11 Á Á
sā nō॑ juṣā॒ṇōpa॑ ya॒jñamāgāt Á
kāma॑vathsā॒’mṛta॒ṃ duhā॑nā Á
śra॒ddhā dē॒vī pra॑thama॒jā ṛ॒tasya॑ Á
viśva॑sya bha॒rtrī jaga॑taḥ prati॒ṣṭhā Á
tāg śra॒ddhāġ ha॒viṣā॑ yajāmahē Á
sā nō॑ lō॒kama॒mṛta॑ṃ dadhātu Á
īśā॑nā dē॒vī bhuva॑na॒syādhi॑patnī Á
āgāthsa॒tyaġ ha॒viri॒daṃ ju॑ṣā॒ṇam Á
yasmāddē॒vā ja॑jñirē॒ bhuva॑naṃ ca॒ viśvē Á
tasmai॑ vidhēma ha॒viṣā॑ ghṛ॒tēna॑ Á Á 12 Á Á
yathā॑ dē॒vaiḥ sa॑dha॒māda॑ṃ madēma Á
yasya॑ prati॒ṣṭhōrva॑ntari॑kṣam Á
yasmāddē॒vā ja॑jñirē॒ bhuva॑naṃ ca॒ sarvē Á
tathsa॒tyamarca॒dupa॑ ya॒jñaṃ na॒ āgāt Á
brahmāhu॑tī॒rupa॒mōda॑mānam Á
mana॑sō॒ vaśē॒ sarva॑mi॒daṃ ba॑bhūva Á
nānyasya॒ manō॒ vaśa॒manvi॑yāya Á
www.prapatti.com 11 Sunder Kidāmbi

bhī॒ṣmō hi dē॒vaḥ saha॑sa॒ḥ sahī॑yān Á
sa nō॑ juṣā॒ṇa upa॑ ya॒jñamāgāt Á
ākū॑tīnā॒madhi॑pati॒ṃ cēta॑sāṃ ca Á Á 13 Á Á
sa॒ṅka॒lpajū॑tiṃ dē॒vaṃ vi॑pa॒ścim Á
manō॒ rājā॑nami॒ha va॒rdhaya॑ntaḥ Á
u॒pa॒ha॒vē’sya suma॒tau syā॑ma Á
cara॑ṇaṃ pa॒vitra॒ṃ vita॑taṃ purā॒ṇam Á
yēna॑ pū॒tastara॑ti duṣkṛ॒tāni॑ Á
tēna॑ pa॒vitrē॑ṇa śu॒ddhēna॑ pū॒tāḥ Á
ati॑ pā॒pmāna॒marā॑tiṃ tarēma Á
lō॒kasya॒ dvāra॑marci॒matpa॒vitram Á
jyōti॑ṣma॒dbhrāja॑māna॒ṃ maha॑svat Á
a॒mṛta॑sya॒ dhārā॑ bahu॒dhā dōha॑mānam Á
cara॑ṇaṃ nō lō॒kē sudhi॑tāṃ dadhātu Á
a॒gnirmū॒rdhā bhuva॑ḥ Á
anu॑ nō॒’dyānu॑mati॒ranvida॑numatē॒ tvam Á
ha॒vya॒vāha॒gg॒ svi॑ṣṭam Á Á 14 Á Á
dē॒vī ghṛ॒tēna॒ cēta॑sāṃ ca॒ dōha॑mānaṃ ca॒tvāri॑ ca Á Á 3 Á Á
dē॒vēbhyō॒ vai sva॒rgō lō॒kasti॒rō॑’bhavat Á
tē pra॒jāpa॑timabruvan Á
www.prapatti.com 12 Sunder Kidāmbi

prajā॑patē sva॒rgō vai nō॑ lō॒kasti॒rō॑’bhūt Á
tamanvi॒cchēti॑ Á
taṃ ya॑jñakra॒tubhi॒ranvaicchat Á
taṃ ya॑jñakra॒tubhi॒rnānva॑vindat Á
tamiṣṭi॑bhi॒ranvaicchat Á
tamiṣṭi॑bhi॒ranva॑vindat Á
tadiṣṭī॑nāmiṣṭi॒tvam Á
ēṣṭa॑yō ha॒ vai nāma॑ Á
tā iṣṭa॑ya॒ ityāca॑kṣatē pa॒rōkṣē॑ṇa Á
pa॒rōkṣa॑priyā iva॒ hi dē॒vāḥ Á Á 15 Á Á
taṃ tapō’bravīt Á
prajā॑patē॒ tapa॑sā॒ vai śrāmyasi Á
a॒hamu॒ vai tapō’smi Á
māṃ nu ya॑jasva Á
atha॑ tē sa॒tyaṃ tapō॑ bhaviṣyati Á
anu॑ sva॒rgaṃ lō॒kaṃ vē॒thsyasīti॑ Á
sa ē॒tamāgnē॒yama॒ṣṭāka॑pāla॒ṃ nira॑vapat Á
tapa॑sē ca॒rum Á
anu॑matyai ca॒rum Á
tatō॒ vai tasya॑ sa॒tyaṃ tapō॑’bhavat Á

tṛtīyāṣṭakē dvādaśaḥ praśnaḥ

anu॑ sva॒rgaṃ lō॒kama॑vindat Á
sa॒tyaġ ha॒ vā a॑sya॒ tapō॑ bhavati Á
anu॑ sva॒rgaṃ lō॒kaṃ vi॑ndati Á
ya ē॒tēna॑ ha॒viṣā॒ yaja॑tē Á
ya u॑ cainadē॒vaṃ vēda॑ Á
sō’tra॑ juhōti Á
a॒gnayē॒ svāhā॒ tapa॑sē॒ svāhā Á
anu॑matyai॒ svāhā pra॒jāpa॑tayē॒ svāhā Á
sva॒rgāya॑ lō॒kāya॒ svāhā॒’gnayē

sviṣṭa॒kṛtē॒ svāhēti॑ Á Á 16 Á Á
tagg śra॒ddhā’bra॑vīt Á
prajā॑patē śra॒ddhayā॒ vai śrāmyasi Á
a॒hamu॒ vai śra॒ddhā’smi॑ Á
māṃ nu ya॑jasva Á
atha॑ tē sa॒tyā śra॒ddhā bha॑viṣyati Á
anu॑ sva॒rgaṃ lō॒kaṃ vē॒thsyasīti॑ Á
sa ē॒tamāgnē॒yama॒ṣṭāka॑pāla॒ṃ nira॑vapat Á
śra॒ddhāyai॑ ca॒rum Á
anu॑matyai ca॒rum Á
tatō॒ vai tasya॑ sa॒tyā śra॒ddhā’bha॑vat Á

tṛtīyāṣṭakē dvādaśaḥ praśnaḥ

anu॑ sva॒rgaṃ lō॒kama॑vindat Á
sa॒tyā ha॒ vā a॑sya śra॒ddhā bha॑vati Á
anu॑ sva॒rgaṃ lō॒kaṃ vi॑ndati Á
ya ē॒tēna॑ ha॒viṣā॒ yaja॑tē Á
ya u॑ cainadē॒vaṃ vēda॑ Á
sō’tra॑ juhōti Á
a॒gnayē॒ svāhā śra॒ddhāyai॒ svāhā Á
anu॑matyai॒ svāhā pra॒jāpa॑tayē॒ svāhā Á
sva॒rgāya॑ lō॒kāya॒ svāhā॒’gnayē

sviṣṭa॒kṛtē॒ svāhēti॑ Á Á 17 Á Á
taġ sa॒tyama॑bravīt Á
prajā॑patē sa॒tyēna॒ vai śrāmyasi Á
a॒hamu॒ vai sa॒tyama॑smi Á
māṃ nu ya॑jasva Á
atha॑ tē sa॒tyaġ sa॒tyaṃ bha॑viṣyati Á
anu॑ sva॒rgaṃ lō॒kaṃ vē॒thsyasīti॑ Á
sa ē॒tamāgnē॒yama॒ṣṭāka॑pāla॒ṃ nira॑vapat Á
sa॒tyāya॑ ca॒rum Á
anu॑matyai ca॒rum Á
tatō॒ vai tasya॑ sa॒tyaġ sa॒tyama॑bhavat Á

www.prapatti.com 15 Sunder Kidāmbi

su
nd

er
kid

ām
bi

pr
ap

at
ti

do
t c

om

su
nd

er
kid

ām
bi



tṛtīyāṣṭakē dvādaśaḥ praśnaḥ

anu॑ sva॒rgaṃ lō॒kama॑vindat Á
sa॒tyaġ ha॒ vā a॑sya sa॒tyaṃ bha॑vati Á
anu॑ sva॒rgaṃ lō॒kaṃ vi॑ndati Á
ya ē॒tēna॑ ha॒viṣā॒ yaja॑tē Á
ya u॑ cainadē॒vaṃ vēda॑ Á
sō’tra॑ juhōti Á
a॒gnayē॒ svāhā॑ sa॒tyāya॒ svāhā Á
anu॑matyai॒ svāhā pra॒jāpa॑tayē॒ svāhā Á
sva॒rgāya॑ lō॒kāya॒ svāhā॒’gnayē

sviṣṭa॒kṛtē॒ svāhēti॑ Á Á 18 Á Á
taṃ manō’bravīt Á
prajā॑patē॒ mana॑sā॒ vai śrāmyasi Á
a॒hamu॒ vai manō’smi Á
māṃ nu ya॑jasva Á
atha॑ tē sa॒tyaṃ manō॑ bhaviṣyati Á
anu॑ sva॒rgaṃ lō॒kaṃ vē॒thsyasīti॑ Á
sa ē॒tamāgnē॒yama॒ṣṭāka॑pāla॒ṃ nira॑vapat Á
mana॑sē ca॒rum Á
anu॑matyai ca॒rum Á
tatō॒ vai tasya॑ sa॒tyaṃ manō॑’bhavat Á

tṛtīyāṣṭakē dvādaśaḥ praśnaḥ

anu॑ sva॒rgaṃ lō॒kama॑vindat Á
sa॒tyaġ ha॒ vā a॑sya॒ manō॑ bhavati Á
anu॑ sva॒rgaṃ lō॒kaṃ vi॑ndati Á
ya ē॒tēna॑ ha॒viṣā॒ yaja॑tē Á
ya u॑ cainadē॒vaṃ vēda॑ Á
sō’tra॑ juhōti Á
a॒gnayē॒ svāhā॒ mana॑sē॒ svāhā Á
anu॑matyai॒ svāhā pra॒jāpa॑tayē॒ svāhā Á
sva॒rgāya॑ lō॒kāya॒ svāhā॒’gnayē

sviṣṭa॒kṛtē॒ svāhēti॑ Á Á 19 Á Á
taṃ cara॑ṇamabravīt Á
prajā॑patē॒ cara॑ṇēna॒ vai śrāmyasi Á
a॒hamu॒ vai cara॑ṇamasmi Á
māṃ nu ya॑jasva Á
atha॑ tē sa॒tyaṃ cara॑ṇaṃ bhaviṣyati Á
anu॑ sva॒rgaṃ lō॒kaṃ vē॒thsyasīti॑ Á
sa ē॒tamāgnē॒yama॒ṣṭāka॑pāla॒ṃ nira॑vapat Á
cara॑ṇāya ca॒rum Á
anu॑matyai ca॒rum Á
tatō॒ vai tasya॑ sa॒tyaṃ cara॑ṇamabhavat Á

tṛtīyāṣṭakē dvādaśaḥ praśnaḥ

anu॑ sva॒rgaṃ lō॒kama॑vindat Á
sa॒tyaġ ha॒ vā a॑sya॒ cara॑ṇaṃ bhavati Á
anu॑ sva॒rgaṃ lō॒kaṃ vi॑ndati Á
ya ē॒tēna॑ ha॒viṣā॒ yaja॑tē Á
ya u॑ cainadē॒vaṃ vēda॑ Á
sō’tra॑ juhōti Á
a॒gnayē॒ svāhā॒ cara॑ṇāya॒ svāhā Á
anu॑matyai॒ svāhā pra॒jāpa॑tayē॒ svāhā Á
sva॒rgāya॑ lō॒kāya॒ svāhā॒’gnayē

sviṣṭa॒kṛtē॒ svāhēti॑ Á Á 20 Á Á
tā vā ē॒tāḥ pañca॑ sva॒rgasya॑ lō॒kasya॒ dvāra॑ḥ Á
apā॑ghā॒ anu॑vittayō॒ nāma॑ Á
tapa॑ḥ pratha॒māġ ra॑kṣati Á
śra॒ddhā dvi॒tīyām Á
sa॒tyaṃ tṛ॒tīyām Á
mana॑ścatu॒rthīm Á
cara॑ṇaṃ pañca॒mīm Á
anu॑ ha॒ vai sva॒rgaṃ lō॒kaṃ vi॑ndati Á
kā॒ma॒cārō’sya sva॒rgē lō॒kē bha॑vati Á
ya ē॒tābhi॒riṣṭi॑bhi॒ryaja॑tē Á

tṛtīyāṣṭakē dvādaśaḥ praśnaḥ

ya u॑ cainā ē॒vaṃ vēda॑ Á
tāsva॑nvi॒ṣṭi Á
pa॒ṣṭhau॒hī॒va॒rāṃ da॑dyātka॒ġ॒saṃ ca॑ Á
striyai॑ cābhā॒raġ samṛ॑ddhyai Á Á 21 Á Á Á Á 4 Á Á
āśā’nu॑vittiśśra॒ddhā sa॒tyā ha॑ Á
kāmō॑ ya॒jñassa॒tyō ha॑ Á
a॒nyatra॑ sa॒tyaġ ha॑ Á Á
brahma॒ vai catu॑ŗhōtāraḥ Á
catu॑ŗhōtṛ॒bhyō’dhi॑ ya॒jñō nirmi॑taḥ Á
nainaġ॑ śa॒ptam Á
nābhica॑rita॒māga॑cchati Á
ya ē॒vaṃ vēda॑ Á
yō ha॒ vai catu॑ŗhōtṛṇāṃ catuŗhōtṛ॒tvaṃ vēda॑ Á
athō॒ pañca॑hōtṛtvam Á
sarvā॑ hāsmai॒ diśa॑ḥ kalpantē Á
vā॒caspati॒ŗ॒hōtā॒ daśa॑hōtṝṇām Á
pṛ॒thi॒vī hōtā॒ catu॑ŗhōtṝṇām Á Á 22 Á Á
a॒gniŗhōtā॒ pañca॑hōtṝṇām Á
vāgghōtā॒ ṣaḍḍhō॑tṝṇām Á
ma॒hāha॑vi॒ŗ॒hōtā॑ sa॒ptahō॑tṝṇām Á

tṛtīyāṣṭakē dvādaśaḥ praśnaḥ

ē॒tadvai catu॑ŗhōtṛṇāṃ catuŗhōtṛ॒tvam Á
athō॒ pañca॑hōtṛtvam Á
sarvā॑ hāsmai॒ diśa॑ḥ kalpantē Á
ya ē॒vaṃ vēda॑ Á
ē॒ṣā vai sa॑rvavi॒dyā Á
ē॒tadbhē॑ṣa॒jam Á
ē॒ṣā pa॒ṅktiḥ sva॒rgasya॑

lō॒kasyāñja॒sāya॑niḥ sru॒tiḥ Á Á 23 Á Á
ē॒tān yō’dhyaityaccha॑dirda॒ŗ॒śē yāva॑tta॒rasam Á
sva॑rēti Á
a॒na॒pa॒bra॒vaḥ sarva॒māyu॑rēti Á
vi॒ndatē pra॒jām Á
rā॒yaspōṣa॑ṃ gaupa॒tyam Á
bra॒hma॒va॒rca॒sī bha॑vati Á
ē॒tān yō’dhyaiti॑ Á
spṛ॒ṇōtyā॒tmānam Á
pra॒jāṃ pi॒tṝn Á
ē॒tān vā a॑ru॒ṇa au॑pavē॒śirvi॒dāñca॑kāra Á Á 24 Á Á
ē॒taira॑dhivā॒damapā॑jayat Á
athō॒ viśva॑ṃ pā॒pmānam Á

tṛtīyāṣṭakē dvādaśaḥ praśnaḥ

sva॑ryayau Á
ē॒tān yō’dhyaiti॑ Á
a॒dhi॒vā॒daṃ ja॑yati Á
athō॒ viśva॑ṃ pā॒pmānam Á
sva॑rēti Á
ē॒taira॒gniṃ ci॑nvīta sva॒rgakā॑maḥ Á
ē॒tairāyu॑ṣkāmaḥ Á
pra॒jā pa॒śukā॑mō vā Á Á 25 Á Á
pu॒rastā॒ddaśa॑hōtāra॒muda॑ñca॒mupa॑dadhāti yāvatpa॒dam Á
hṛda॑ya॒ṃ yaju॑ṣī॒ patnyau॑ ca Á
da॒kṣi॒ṇa॒taḥ prāñca॒ṃ catu॑ŗhōtāram Á
pa॒ścāduda॑ñca॒ṃ pañca॑hōtāram Á
u॒tta॒ra॒taḥ prāñca॒ġ॒ ṣaḍḍhō॑tāram Á
u॒pari॑ṣṭā॒tprāñcaġ॑ sa॒ptahō॑tāram Á
hṛda॑ya॒ṃ yajūġ॑ṣi॒ patnya॑śca Á
ya॒thā॒’va॒kā॒śaṃ grahāņ॑ Á
ya॒thā॒’va॒kā॒śaṃ pra॑tigra॒hānlō॑kaṃ pṛ॒ṇāśca॑ Á
sarvā॑ hāsyai॒tā dē॒vatāḥ prī॒tā

a॒bhīṣṭā॑ bhavanti Á Á 26 Á Á

tṛtīyāṣṭakē dvādaśaḥ praśnaḥ

sadē॑vama॒gniṃ ci॑nutē Á
ra॒thasa॑mmitaścēta॒vya॑ḥ Á
vajrō॒ vai ratha॑ḥ Á
vajrē॑ṇai॒va pā॒pmāna॒ṃ bhrātṛ॑vyagg stṛṇutē Á
pa॒kṣaḥ sa॑mmitaścēta॒vya॑ḥ Á
ē॒tāvā॒ņ॒ vai ratha॑ḥ Á
yāva॑tpa॒kṣaḥ Á
ra॒thasa॑mmitamē॒va ci॑nutē Á
i॒mamē॒va lō॒kaṃ pa॑śuba॒ndhēnā॒bhija॑yati Á
athō॑ agniṣṭō॒mēna॑ Á Á 27 Á Á
a॒ntari॑kṣamu॒kthyē॑na Á
sva॑ratirā॒trēṇa॑ Á
sarvānlō॒kāna॑hī॒nēna॑ Á
athō॑ sa॒trēṇa॑ Á
varō॒ dakṣi॑ṇā Á
varē॑ṇai॒va varagg॑ spṛṇōti Á
ā॒tmā hi vara॑ḥ Á
ēka॑viġśati॒rdakṣi॑ṇā dadāti Á
ē॒ka॒vi॒ġ॒śō vā i॒taḥ sva॒rgō lō॒kaḥ Á
pra sva॒rgaṃ lō॒kamāpnōti Á Á 28 Á Á

tṛtīyāṣṭakē dvādaśaḥ praśnaḥ

a॒sāvā॑di॒tya ē॑kavi॒ġ॒śaḥ Á
a॒mumē॒vādi॒tyamāpnōti Á
śa॒taṃ da॑dāti Á
śa॒tāyu॒ḥ puru॑ṣaḥ śa॒tēndri॑yaḥ Á
āyu॑ṣyē॒vēndri॒yē prati॑tiṣṭhati Á
sa॒hasra॑ṃ dadāti Á
sa॒hasra॑sammitaḥ sva॒rgō lō॒kaḥ Á
sva॒rgasya॑ lō॒kasyā॒bhiji॑tyai Á
a॒nvi॒ṣṭa॒kaṃ dakṣi॑ṇā dadāti Á
sarvā॑ṇi॒ vayāġ॑si Á Á 29 Á Á
sarva॒syāptyai Á
sarva॒syāva॑ruddhyai Á
yadi॒ na vi॒ndēta॑ Á
ma॒nthānē॑tāva॒tō da॑dyādōda॒nān vā Á
a॒śnu॒tē taṃ kāmam Á
yasmai॒ kāmā॑yā॒gniścī॒yatē Á
pa॒ṣṭhau॒hīṃ tva॒ntarva॑tīṃ dadyāt Á
sā hi sarvā॑ṇi॒ vayāġ॑si Á
sarva॒syāptyai Á
sarva॒syāva॑ruddhyai Á Á 30 Á Á

tṛtīyāṣṭakē dvādaśaḥ praśnaḥ

hira॑ṇyaṃ dadāti Á
hira॑ṇyajyōtirē॒va sva॒rgaṃ lō॒kamē॑ti Á
vāsō॑ dadāti Á
tēnāyu॒ḥ pratir॑atē Á
vē॒di॒tṛ॒tī॒yē ya॑jēta Á
triṣa॑tyā॒ hi dē॒vāḥ Á
sa sa॑tyama॒gniṃ ci॑nutē Á
tadē॒tatpa॑śuba॒ndhē brāhma॑ṇaṃ brūyāt Á
nēta॑rēṣu ya॒jñēṣu॑ Á
yō ha॒ vai catu॑ŗhōtṝnanusava॒naṃ

ta॑rpayita॒vyāņ॑ vēda॑ Á Á 31 Á Á
tṛpya॑ti pra॒jayā॑ pa॒śubhi॑ḥ Á
upai॑naġ sōmapī॒thō na॑mati Á
ē॒tē vai catu॑ŗhōtārō’nusava॒naṃ ta॑rpayita॒vyāḥ Á
yē brāhma॒ṇā ba॑hu॒vida॑ḥ Á
tēbhyō॒ yaddakṣi॑ṇā॒ na nayēt Á
duri॑ṣṭagg syāt Á
a॒gnima॑sya vṛñjīran Á
tēbhyō॑ yathāśra॒ddhaṃ da॑dyāt Á

tṛtīyāṣṭakē dvādaśaḥ praśnaḥ

svi॑ṣṭamē॒vaitatkri॑yatē Á
nāsyā॒gniṃ vṛ॑ñjatē Á Á 32 Á Á
hi॒ra॒ṇyē॒ṣṭa॒kō bha॑vati Á
yāva॑dutta॒mama॑ṅgulikā॒ṇḍaṃ ya॑jñapa॒ruṣā॒ sammi॑tam Á
tējō॒ hira॑ṇyam Á
yadi॒ hira॑ṇya॒ṃ na vi॒ndēt Á
śarka॑rā a॒ktā upa॑dadhyāt Á
tējō॑ ghṛ॒tam Á
satē॑jasamē॒vāgniṃ ci॑nutē Á
a॒gniṃ ci॒tvā sautrāma॒ṇyā

ya॑jēta maitrāvaru॒ṇyā vā Á
vī॒ryē॑ṇa॒ vā ē॒ṣa vyṛ॑ddhyatē Á
yō’gniṃ ci॑nu॒tē Á Á 33 Á Á
yāva॑dē॒va vī॒ryam Á
tada॑smindadhāti Á
brahma॑ṇa॒ḥ sāyu॑jyaġ salō॒katā॑māpnōti Á
ē॒tāsā॑mē॒va dē॒vatā॑nā॒ġ॒ sāyu॑jyam Á
sā॒ŗṣṭitāġ॑ samānalō॒katā॑māpnōti Á
ya ē॒tama॒gniṃ ci॑nu॒tē Á
ya u॑ cainamē॒vaṃ vēda॑ Á

tṛtīyāṣṭakē dvādaśaḥ praśnaḥ

ē॒tadē॒va sā॑vi॒trē brāhma॑ṇam Á
athō॑ nācikē॒tē Á Á 34 Á Á
hōtā॒ catu॑ŗhōtṝṇāg sru॒tiśca॑kāra vā bhavantyagniṣṭō॒mēnā’’pnōti॒

vayāġ॑si॒ vayāġ॑si॒ sarva॒syā’’ptyai॒ sarva॒syā’va॑ruddhyai॒ vēda॑
vṛñjatē cinu॒tē nava॑ ca Á Á 5 Á Á

yaccā॒mṛta॒ṃ yacca॒ martyam Á
yacca॒ prāṇi॑ti॒ yacca॒ na Á
sarvā॒stā iṣṭa॑kāḥ kṛ॒tvā Á
upa॑ kāma॒dughā॑ dadhē Á
tēnaŗṣi॑ṇā॒ tēna॒ brahma॑ṇā Á
tayā॑ dē॒vata॑yā’ṅgira॒svaddhru॒vā sī॑da Á
sarvā॒ḥ striya॒ḥ sarvānpu॒ġ॒saḥ Á
sarva॒ṃ na strī॑pumaṃ ca॒ yat Á
sarvā॒stāḥ Á
yāva॑ntaḥ pā॒ġ॒savō॒ bhūmēḥ Á Á 35 Á Á
saṅkhyā॑tā dēvamā॒yayā Á
sarvā॒stāḥ Á
yāva॑nta॒ ūṣāḥ paśū॒nām Á
pṛ॒thi॒vyāṃ puṣṭi॑ŗhi॒tāḥ Á
sarvā॒stāḥ Á

tṛtīyāṣṭakē dvādaśaḥ praśnaḥ

yāva॑tī॒ḥ sika॑tā॒ḥ sarvāḥ Á
a॒phsva॑ntaśca॒ yāḥ śri॒tāḥ Á
sarvā॒stāḥ Á
yāva॑tī॒ḥ śarka॑rā॒ dhṛtyai Á
a॒syāṃ pṛ॑thi॒vyāmadhi॑ Á Á 36 Á Á
sarvā॒stāḥ Á
yāva॒ntō’śmā॑nō॒’syāṃ pṛ॑thi॒vyām Á
pra॒ti॒ṣṭhāsu॒ prati॑ṣṭhitāḥ Á
sarvā॒stāḥ Á
yāva॑tīrvī॒rudha॒ḥ sarvāḥ Á
viṣṭhi॑tāḥ pṛthi॒vīmanu॑ Á
sarvā॒stāḥ Á
yāva॑tī॒rōṣa॑dhī॒ḥ sarvāḥ Á
viṣṭhi॑tāḥ pṛthi॒vīmanu॑ Á
sarvā॒stāḥ Á Á 37 Á Á
yāva॑ntō॒ vana॒spata॑yaḥ Á
a॒syāṃ pṛ॑thi॒vyāmadhi॑ Á
sarvā॒stāḥ Á
yāva॑ntō grā॒myāḥ pa॒śava॒ḥ sarvē Á
ā॒ra॒ṇyāśca॒ yē Á

tṛtīyāṣṭakē dvādaśaḥ praśnaḥ

sarvā॒stāḥ Á
yē dvi॒pāda॒ścatu॑ṣpādaḥ Á
a॒pāda॑ udarasa॒rpiṇa॑ḥ Á
sarvā॒stāḥ Á
yāva॒dāñja॑namu॒cyatē Á Á 38 Á Á
dē॒va॒trā yacca॑ mānu॒ṣam Á
sarvā॒stāḥ Á
yāva॑tkṛ॒ṣṇāya॑sa॒ġ॒ sarvam Á
dē॒va॒trā yacca॑ mānu॒ṣam Á
sarvā॒stāḥ Á
yāva॑llō॒hāya॑sa॒ġ॒ sarvam Á
dē॒va॒trā yacca॑ mānu॒ṣam Á
sarvā॒stāḥ Á
sarva॒ġ॒ sīsa॒ġ॒ sarva॒ṃ trapu॑ Á
dē॒va॒trā yacca॑ mānu॒ṣam Á Á 39 Á Á
sarvā॒stāḥ Á
sarva॒ġ॒ hira॑ṇyaġ raja॒tam Á
dē॒va॒trā yacca॑ mānu॒ṣam Á
sarvā॒stāḥ Á
sarva॒ġ॒ suva॑rṇa॒ġ॒ hari॑tam Á

tṛtīyāṣṭakē dvādaśaḥ praśnaḥ

dē॒va॒trā yacca॑ mānu॒ṣam Á
sarvā॒stā iṣṭa॑kāḥ kṛ॒tvā Á
upa॑ kāma॒dughā॑ dadhē Á
tēnaŗṣi॑ṇā॒ tēna॒ brahma॑ṇā Á
tayā॑ dē॒vata॑yā’ṅgira॒svaddhru॒vā sī॑da Á Á 40 Á Á
bhūmē॒radhi॒ viṣṭhi॑tāḥ pṛthi॒vīmanu॒ sarvā॒stā u॒cyatē॑ mānu॒ṣaġ sī॑da Á Á 6 Á Á
yacca॒ striya॑ḥ pā॒ġ॒sava॒ ūṣā॒ssika॑tā॒śśarka॑rā॒ aśmā॑nō vī॒rudha॒

ōṣa॑dhī॒rvana॒spata॑yō grā॒myā yē dvi॒pādō॒ yāva॒dāñja॑na॒ṃ
yāva॑tkṛ॒ṣṇā’ya॑saġ lō॒hā’ya॑sa॒ġ॒ sīsa॒ġ॒ hira॑ṇya॒ġ॒ suva॑rṇa॒ġ॒
hari॑tama॒ṣṭāda॑śa Á Á

sarvā॒ diśō॑ di॒kṣu Á
yaccā॒ntarbhū॒taṃ prati॑ṣṭhitam Á
sarvā॒stā iṣṭa॑kāḥ kṛ॒tvā Á
upa॑ kāma॒dughā॑ dadhē Á
tēnaŗṣi॑ṇā॒ tēna॒ brahma॑ṇā Á
tayā॑ dē॒vata॑yā’ṅgira॒svaddhru॒vā sī॑da Á
a॒ntari॑kṣaṃ ca॒ kēva॑lam Á
yaccā॒sminna॑nta॒rāhi॑tam Á
sarvā॒stāḥ Á
ā॒nta॒ri॒kṣya॑śca॒ yāḥ pra॒jāḥ Á Á 41 Á Á

tṛtīyāṣṭakē dvādaśaḥ praśnaḥ

ga॒ndha॒rvā॒phsa॒rasa॑śca॒ yē Á
sarvā॒stāḥ Á
sarvā॑nudā॒rānthsa॒lilāņ॑ Á
a॒ntari॑kṣē॒ prati॑ṣṭhitān Á
sarvā॒stāḥ Á
sarvā॑nudā॒rānthsa॑li॒lān Á
sthā॒va॒rāḥ prō॒ṣyāśca॒ yē Á
sarvā॒stāḥ Á
sarvā॒ṃ dhuni॒ġ॒ sarvāndhva॒ġ॒sān Á
hi॒mō yacca॑ śī॒yatē Á Á 42 Á Á
sarvā॒stāḥ Á
sarvā॒nmarī॑cī॒ņ॒ vita॑tān Á
nī॒hā॒rō yacca॑ śī॒yatē Á
sarvā॒stāḥ Á
sarvā॑ vi॒dyuta॒ḥ sarvānthstanayi॒tnūn Á
hrā॒dunī॒ryacca॑ śī॒yatē Á
sarvā॒stāḥ Á
sarvā॒ḥ srava॑ntīḥ sa॒rita॑ḥ Á
sarva॑maphsuca॒raṃ ca॒ yat Á
sarvā॒stāḥ Á Á 43 Á Á

tṛtīyāṣṭakē dvādaśaḥ praśnaḥ

yāśca॒ kūpyā॒ yāśca॑ nā॒dyāḥ samu॒driyāḥ Á
yāśca॑ vaiśa॒ntīru॒ta prā॑sa॒cīryāḥ Á
sarvā॒stāḥ Á
yē cō॒ttiṣṭha॑nti jī॒mūtāḥ Á
yāśca॒ vaŗṣa॑nti vṛ॒ṣṭaya॑ḥ Á
sarvā॒stāḥ Á
tapa॒stēja॑ ākā॒śam Á
yaccā॑kā॒śē prati॑ṣṭhitam Á
sarvā॒stāḥ Á
vā॒yuṃ vayāġ॑si॒ sarvā॑ṇi Á Á 44 Á Á
a॒nta॒ri॒kṣa॒ca॒raṃ ca॒ yat Á
sarvā॒stāḥ Á
a॒gniġ sūrya॑ṃ ca॒ndram Á
mi॒traṃ varu॑ṇa॒ṃ bhagam Á
sarvā॒stāḥ Á
sa॒tyagg śra॒ddhāṃ tapō॒ damam Á
nāma॑ rū॒paṃ ca॑ bhū॒tānām Á
sarvā॒stā iṣṭa॑kāḥ kṛ॒tvā Á
upa॑ kāma॒dughā॑ dadhē Á

tṛtīyāṣṭakē dvādaśaḥ praśnaḥ

tēnaŗṣi॑ṇā॒ tēna॒ brahma॑ṇā Á
tayā॑ dē॒vata॑yā’ṅgira॒svaddhru॒vā sī॑da Á Á 45 Á Á
pra॒jā hi॒mō yacca॑ śī॒yatē॒ sarvā॒stāssarvā॑ṇi॒ brahma॒ṇaika॑ṃ ca Á Á 7 Á Á
diśō॒’ntari॑kṣamāntari॒kṣya॑ udā॒rānu॑dā॒rāndhuni॒ṃ marī॑cīn

vi॒dyuta॒ssrava॑ntī॒ryāśca॒ yē ca॒ tapō॑ vā॒yuma॒gniġ sa॒tyaṃ pañca॑daśa Á Á
sarvā॒ndiva॒ġ॒ sarvāndē॒vāndi॒vi Á
yaccā॒ntarbhū॒taṃ prati॑ṣṭhitam Á
sarvā॒stā iṣṭa॑kāḥ kṛ॒tvā Á
upa॑ kāma॒dughā॑ dadhē Á
tēnaŗṣi॑ṇā॒ tēna॒ brahma॑ṇā Á
tayā॑ dē॒vata॑yā’ṅgira॒svaddhru॒vā sī॑da Á
yāva॑tī॒stāra॑kā॒ḥ sarvāḥ Á
vita॑tā rōca॒nē di॒vi Á
sarvā॒stāḥ Á
ṛcō॒ yajūġ॑ṣi॒ sāmā॑ni Á Á 46 Á Á
a॒tha॒rvā॒ṅgi॒rasa॑śca॒ yē Á
sarvā॒stāḥ Á
i॒ti॒hā॒sa॒pu॒rā॒ṇaṃ ca॑ Á
sa॒rpa॒dē॒va॒ja॒nāśca॒ yē Á
sarvā॒stāḥ Á

tṛtīyāṣṭakē dvādaśaḥ praśnaḥ

yē ca॑ lō॒kā yē cā॑lō॒kāḥ Á
a॒ntarbhū॒taṃ prati॑ṣṭhitam Á
sarvā॒stāḥ Á
yacca॒ brahma॒ yaccābra॒hma Á
a॒ntarbra॒hmanprati॑ṣṭhitam Á Á 47 Á Á
sarvā॒stāḥ Á
a॒hō॒rā॒trāṇi॒ sarvā॑ṇi Á
a॒rdha॒mā॒sāgśca॒ kēva॑lān Á
sarvā॒stāḥ Á
sarvā॑nṛ॒tūnthsarvānmā॒sān Á
sa॒ṃva॒thsa॒raṃ ca॒ kēva॑lam Á
sarvā॒stāḥ Á
sarva॒ṃ bhūta॒ġ॒ sarva॒ṃ bhavyam Á
yaccā॒tō’dhi॑ bhavi॒ṣyati॑ Á
sarvā॒stā iṣṭa॑kāḥ kṛ॒tvā Á
upa॑ kāma॒dughā॑ dadhē Á
tēnaŗṣi॑ṇā॒ tēna॒ brahma॑ṇā Á
tayā॑ dē॒vata॑yā’ṅgira॒svaddhru॒vā sī॑da Á Á 48 Á Á
sāmā॑ni bra॒hmanprati॑ṣṭhitaṃ kṛ॒tvā trīṇi॑ ca Á Á 8 Á Á

tṛtīyāṣṭakē dvādaśaḥ praśnaḥ

diva॒ṃ tāra॑kā॒ ṛca॑ itihāsapurā॒ṇaṃ ca॒ yē ca॒
yaccā॑’hōrā॒trāṇyṛ॒tūnbhūta॒ṃ nava॑ Á Á

ṛ॒cāṃ prācī॑ maha॒tī digu॑cyatē Á
dakṣi॑ṇāmāhu॒ryaju॑ṣāmapā॒rām Á
atha॑rvaṇā॒maṅgi॑rasāṃ pra॒tīcī Á
sāmnā॒mudī॑cī maha॒tī digu॑cyatē Á
ṛ॒gbhiḥ pūrvā॒hṇē di॒vi dē॒va ī॑yatē Á
ya॒ju॒rvē॒dē ti॑ṣṭhati॒ madhyē॒ ahna॑ḥ Á
sā॒ma॒vē॒dēnāstama॒yē mahī॑yatē Á
vēdai॒raśūnyastri॒bhirē॑ti॒ sūrya॑ḥ Á
ṛ॒gbhyō jā॒tāġ sa॑rva॒śō mūrti॑māhuḥ Á
sarvā॒ gati॑ryāju॒ṣī hai॒va śaśva॑t Á Á 49 Á Á
sarva॒ṃ tēja॑ḥ sāmarū॒pyaġ ha॑ śaśvat Á
sarvaġ॑ hē॒daṃ brahma॑ṇā hai॒va sṛ॒ṣṭam Á
ṛ॒gbhyō jā॒taṃ vaiśya॒ṃ varṇa॑māhuḥ Á
ya॒ju॒rvē॒daṃ kṣa॑tri॒yasyā॑hu॒ryōnim Á
sā॒ma॒vē॒dō brāhma॒ṇānā॒ṃ prasū॑tiḥ Á
pūrvē॒ pūrvēbhyō॒ vaca॑ ē॒tadū॑cuḥ Á
ā॒da॒ŗ॒śama॒gniṃ ci॑nvā॒nāḥ Á
pūrvē॑ viśva॒sṛjō॒’mṛtāḥ Á

tṛtīyāṣṭakē dvādaśaḥ praśnaḥ

śa॒taṃ va॑ŗṣasaha॒srāṇi॑ Á
dī॒kṣi॒tāḥ sa॒tramā॑sata Á Á 50 Á Á
tapa॑ āsīdgṛ॒hapa॑tiḥ Á
brahma॑ bra॒hmā’bha॑vathsva॒yam Á
sa॒tyaġ ha॒ hōtai॑ṣā॒māsīt Á
yadvi॑śva॒sṛja॒ āsa॑ta Á
a॒mṛta॑mēbhya॒ uda॑gāyat Á
sa॒hasra॑ṃ parivathsa॒rān Á
bhū॒taġ ha॑ prastō॒taiṣā॒māsīt Á
bha॒vi॒ṣyatprati॑ cāharat Á
prā॒ṇō a॑dhva॒ryura॑bhavat Á
i॒daġ sarva॒ġ॒ siṣā॑satām Á Á 51 Á Á
a॒pā॒nō vi॒dvānā॒vṛta॑ḥ Á
prati॒ prāti॑ṣṭhadadhva॒rē Á
ā॒rta॒vā u॑pagā॒tāra॑ḥ Á
sa॒da॒syā॑ ṛ॒tavō॑’bhavan Á
a॒rdha॒mā॒sāśca॒ māsāśca Á
ca॒ma॒sā॒dhva॒rya॒vō’bha॑van Á
aśaġ॑sa॒dbrahma॑ṇa॒stēja॑ḥ Á
a॒cchā॒vā॒kō’bha॑va॒dyaśa॑ḥ Á

tṛtīyāṣṭakē dvādaśaḥ praśnaḥ

ṛ॒tamē॑ṣāṃ praśā॒stā’’sīt Á
yadvi॑śva॒sṛja॒ āsa॑ta Á Á 52 Á Á
ūrgrājā॑na॒muda॑vahat Á
dhru॒va॒gō॒paḥ sahō॑’bhavat Á
ōjō॒’bhya॑ṣṭau॒dgrāvṇṇa॑ḥ Á
yadvi॑śva॒sṛja॒ āsa॑ta Á
apa॑citiḥ pō॒trīyā॑mayajat Á
nē॒ṣṭrīyā॑mayaja॒ttviṣi॑ḥ Á
āgnīddhrādvi॒duṣī॑ sa॒tyam Á
śra॒ddhā hai॒vāya॑jathsva॒yam Á
irā॒ patnī॑ viśva॒sṛjām Á
ākū॑tirapinaḍḍha॒viḥ Á Á 53 Á Á
i॒dhmaġ ha॒ kṣuccaibhya u॒grē Á
tṛ॒ṣṇā cāva॑hatāmu॒bhē Á
vāgē॑ṣāġ subrahma॒ṇyā’’sīt Á
cha॒ndō॒yō॒gān vi॑jāna॒tī Á
ka॒lpa॒ta॒ntrāṇi॑ tanvā॒nā’ha॑ḥ Á
sa॒gg॒sthāśca॑ sarva॒śaḥ Á
a॒hō॒rā॒trē pa॑śupā॒lyau Á
mu॒hū॒rtāḥ prē॒ṣyā॑ abhavan Á

tṛtīyāṣṭakē dvādaśaḥ praśnaḥ

mṛ॒tyustada॑bhavaddhā॒tā Á
śa॒mi॒tōgrō vi॒śāṃ pati॑ḥ Á Á 54 Á Á
vi॒śva॒sṛja॑ḥ pratha॒māḥ sa॒tramā॑sata Á
sa॒hasra॑sama॒ṃ prasu॑tēna॒ yanta॑ḥ Á
tatō॑ ha jajñē॒ bhuva॑nasya gō॒pāḥ Á
hi॒ra॒ṇmaya॑ḥ śa॒kuni॒rbrahma॒ nāma॑ Á
yēna॒ sūrya॒stapa॑ti॒ tēja॑sē॒ddhaḥ Á
pi॒tā pu॒trēṇa॑ pitṛ॒mān yōni॑yōnau Á
nāvē॑davinmanutē॒ taṃ bṛ॒hantam Á
sa॒rvā॒nu॒bhumā॒tmānaġ॑ saṃparā॒yē Á
ē॒ṣa ni॒tyō ma॑hi॒mā brāhma॒ṇasya॑ Á
na karma॑ṇā vardhatē॒ nō kanī॑yān Á Á 55 Á Á
tasyai॒vātmā pa॑da॒vittaṃ vi॑ditvā Á
na karma॑ṇā lipyatē॒ pāpa॑kēna Á
pañca॑pañcā॒śata॑stri॒vṛta॑ḥ saṃvathsa॒rāḥ Á
pañca॑pañcā॒śata॑ḥ pañcada॒śāḥ Á
pañca॑pañcā॒śata॑ḥ saptada॒śāḥ Á
pañca॑pañcā॒śata॑ ēkavi॒ġ॒śāḥ Á
vi॒śva॒sṛjāġ॑ sa॒hasra॑saṃvathsaram Á
ē॒tēna॒ vai vi॑śva॒sṛja॑ i॒daṃ viśva॑masṛjanta Á

tṛtīyāṣṭakē dvādaśaḥ praśnaḥ

yadviśva॒masṛ॑janta Á
tasmādviśva॒sṛja॑ḥ Á
viśva॑mēnā॒nanu॒ prajā॑yatē Á
brahma॑ṇa॒ḥ sāyu॑jyaġ salō॒katāṃ yanti Á
ē॒tāsā॑mē॒va dē॒vatā॑nā॒ġ॒ sāyu॑jyam Á
sā॒rṣṭitāġ॑ samānalō॒katāṃ yanti Á
ya ē॒tadu॑pa॒yanti॑ Á
yē cai॑na॒tprāhu॑ḥ Á
yēbhya॑ścaina॒tprāhu॑ḥ Á
ōm Á Á 56 Á Á
śaśva॑dāsata॒ siṣā॑satā॒māsa॑ta ha॒viṣpati॒ḥ

kanī॑yā॒ntasmādviśva॒sṛjō॒’ṣṭau ca॑ Á Á 9 Á Á
tubhya॑ṃ dē॒vēbhya॒stapa॑sā dē॒vēbhyō॒ brahma॒ vai catu॑ŗhōtārō॒

yaccā॒’mṛta॒ġ॒ sarvā॒ diśō॑ di॒kṣu sarvā॒ndiva॑mṛ॒cāṃ prācī॒ nava॑ Á Á 9 Á Á
tubhya॒ṃ tapa॑sā॒ tā vā ē॒tāḥ pañca॒ hira॑ṇyaṃ dadāti॒ sarvā॒ diśa॒stapa॑

āsīdgṛ॒hapa॑ti॒ṣṣaṭpa॑ñcā॒śat Á Á 56 Á Á
tubhya॒mōm Á Á

Á Á hari॑ḥ ō(3)m Á Á
Á Á iti kṛṣṇayajurvēdīya taittirīya brāhmaṇē tṛtīyāṣṭakē

dvādaśaḥ praśnaḥ samāptaḥ Á Á

